
ABSTRAK 

Kajian ini bertujuan untuk mengenalpasti tahap tekanan serta faktor-faktor yang 
mendorong tekanan berkaitan pelaksanaan PBS di kalangan guru sekolah rendah. 
Seramai 206 orang guru di daerah Kata Kinabalu, Sabah telah dipilih sebagai 

responden dalam kajian ini. Faktor tekanan dikaji dari aspek persediaan guru, 
persepsi guru, tuntutan masa dan beban tugas, kekangan sumber dan ICT 

(SPPBS). Kajian ini juga mengkaji peranan demografi terhadap tekanan guru-guru 
tersebut. Instrumen kajian yang digunakan adalah borang soal selidik. Kaedah 
kajian yang digunakan adalah kaedah tinjauan dan persampelan dilakukan secara 
persampelan rawak mudah. Data-data dianalisis menggunakan perisian Statistical 

Package for Social Science 21.0 (SPSS) untuk Windows. Statistik deskriptif iaitu 
skor kekerapan dan min digunakan untuk menganalisis ciri-ciri demografi dan tahap 

tekanan. Statistik inferensi iaitu analisis ujian-t dan analisis varians digunakan 
untuk menganalisis perbezaan tahap tekanan dengan ciri-ciri demografi guru 
manakala korelasi Pearson digunakan untuk menganalisis hubungan antara faktor 

tekanan dengan tahap tekanan serta faktor umur dan pengalaman mengajar 
dengan tahap tekanan. Hasil kajian mendapati tahap tekanan di kalangan guru 
berada pada tahap tinggi. Dapatan kajian juga mendapati tidak terdapat 
perbezaan yang signifikan antara tahap tekanan dengan jantina, umur, pengalaman 
mengajar dan lokasi sekolah. Dapatan kajian juga mendapati tidak terdapat 

hubungan yang signifikan antara faktor umur dan pengalaman mengajar dengan 
tahap tekanan tetapi terdapat hubungan yang signifikan antara faktor-faktor 
tekanan dengan tahap tekanan guru. Faktor ICT yang paling mempengaruhi 

tekanan dengan punca utamanya ialah kesukaran mengakses sistem pengurusan 
PBS. 

ABSTRACT 

This study aims to determine the level of stress and the factors that causes stress 
relating to the implementation of PBS among primary school teachers. A total of 
206 teachers from Kata Kinabalu district Sabah were selected to participate in this 
study. Stress factors were studied from aspects of teacher's preparation, teacher's 
perception, time and workload demands, resource constraints and JCT (SPPBS). 
The study also examined the role of demography on teachers' stress. Research 
instrument used was questionnaire. Research method used is survey method and 
sampling was done through simple random sampling. The data was analyzed using 
Statistical Package for Social Science 21.0 (SPSS) for Windows. Descriptive statistic 
of frequency and mean score was used to analyze demographic characteristics and 
the level of stress. Inferential statistic of t-test and variance analysis were used to 
analyze the difference of stress level with demographic characteristics wh!'le 
Pearson correlation was used to analyze the relationship between stress factors and 
stress level as well as age and teaching experience with stress level. The study 
found that the level of stress among teachers is high. The results also showed no 
significant difference in stress level with gender, age, teaching experience and 
school location. The study also found no significant relationship between age and 
teaching experience with stress levels but found that there is significant relationship 
between stress factors and stress level of teachers. JCT factor influences stress the 
most with the main cause as the difficulty of accessing the PBS management 
system. 

BAB 1 

PENDAHULUAN 

1.1 Pengenalan 

Pentaksiran Berasaskan Sekolah (PSS) merupakan satu dasar baru yang 

diperkenalkan dalam bidang pendidikan di mana komponen pentaksiran 

dikendalikan oleh pihak sekolah dan pentaksirannya dilaksanakan oleh guru-guru 

matapelajaran secara berterusan dalam proses pengajaran dan pembelajaran 

(P&P). PBS dirancang, diskor dan dilaporkan secara terancang mengikut prosedur 

yang ditetapkan oleh Lembaga Peperiksaan Malaysia (LPM). Demi menjamin kualiti 

pelaksanaan PBS, mekanisme penyelarasan dan pemantauan dilaksanakan untuk 

meningkatkan kebolehpercayaan dan kesahan skor pentaksiran tersebut. 

Profesion perguruan merupakan satu bentuk perkhidmatan sosial yang 

sungguh mencabar. Menurut Ibrahim Ahmad Bajunid (1995), tenaga pengajar dan 

pengurus pendidikan seharusnya peka dengan perkembangan terkini dalam proses 

kepemimpinan, pengurusan, pengelolaan sumber, dan pencapaian matlamat 

pendidikan. Justeru itu, dengan pelaksanaan pelbagai-bagai reformasi dalam 

pendidikan, peranan dan tanggungjawab guru-guru pastinya menjadi lebih 

mencabar. Dengan permintaan yang semakin meningkat daripada pelajar-pelajar 

dan ibu bapa, serta keperluan kerja yang dibuat oleh Kementerian Pendidikan 

Malaysia, tahap tekanan guru semakin meningkat. Profesion perguruan telah 

dikategorikan sebagai pekerjaan berisiko tinggi untuk tekanan (Chan dan Hui, 

1995; Pithers dan Forgaty, 1995). 

1.2 Latar Belakang Masalah 

Gold dan Roth (1993) menyatakan bahawa salah satu punca stres tekanan guru 

adalah perubahan. Sistem pendidikan Malaysia telah melalui proses perubahan 

yang besar dan pesat, dan kerapnya guru-guru mendapati bahawa tawaran 

sokongan adalah tidak mencukupi untuk membantu mereka menangani perubahan 



ini. Hasilnya, kini kebanyakan guru mendapati bahawa pada satu ketika dalam 

kerjaya mereka, mereka akan mengalami satu jenis tekanan. Guru yang 

mengalami tekanan akan cenderung berada dalam keadaan murung, mengalami 

tekanan jiwa, kekecewaan dan kebimbangan. Kegagalan guru untuk mengawal diri 

akibat tekanan akan memberi kesan negatif kepada perhubungan guru dengan 

pelajar dan juga mutu pengajaran dan pembelajaran yang seterusnya boleh 

menjejaskan kualiti pendidikan dan juga profesion perguruan. 

Pada 17 Disember 2010 , Kabinet bersetuju untuk memperkenalkan 

Pentaksiran Berasaskan Sekolah (PBS) , sebagai sebahagian daripada Pelan 

Transformasi Pendidikan untuk menyusun semula sistem pendidikan daripada yang 

berfokus kecemerlangan akademik kepada penilaian yang lebih holistik. 

Peperiksaan pusat seperti UPSR dan PMR bukan lagi bentuk penilaian tunggal 

dalam mengukur pencapaian murid. PBS menekankan penilaian pembelajaran 

untuk memastikan penguasaan pengetahuan yang lebih sistematik. 

PBS mula dilaksanakan mulai 1 Februari 2012 melalui Pekeliling 

Perlaksanaan dari Lembaga Peperiksaan No. Rujukan KP/LP/005/08/06/01/(27). 

Pelaksanaan ini diyakini dapat melahirkan modal insan yang holistik serta seimbang 

dari segi jasmani, emosi, rohani dan intelek seperti yang diaspirasikan dalam 

Falsafah Pendidikan Kebangsaan. Ketika ini sistem pendidikan yang 

berorientasikan peperiksaan dilihat lebih mengiktiraf pencapaian akademik 

menyebabkan penglibatan pelajar kurang dalam aspek kokurikulum. 

PBS merupakan salah satu komponen pentaksiran yang dikendalikan oleh 

pihak sekolah dan pentaksirannya dilaksanakan oleh guru-guru matapelajaran 

secara berterusan dalam proses pengajaran dan pembelajaran. Antara tugas 

seorang pentaksir (guru) ialah merekod dan menyimpan skor dalam Borang Skar 

Individu, penyediaan fail (Fail Pengurusan, Fail Kes Kes Khas, Portfolio! Guru, 

Portfolio Perkembangan Murid, Portfolio Pameran (Showcase) Murid), menghantar 

skor ke Lembaga Peperiksaan dengan memasukkan data prestasi murid ke dalam 

Sistem Pengurusan PBS dan mengeluarkan sijil di peringkat sekolah. 

Sebanan kerja tambahan ini kepada guru-guru merupakan salah satu sebab 

guru-guru berasa tertekan. Ramai guru yang mengguna pakai sistem ini telah 

mengeluarkan keluhan mereka di biog-biog dan laman-laman web rasmi 

pendidikan. Ini telah mem_bangkitkan kebimbangan sesetengah pihak, yang 

membawa kepada Kesatuan Kebangsaan Profesion Perguruan (NUTP) menghantar 

memorandum yang mengandungi sembilan tuntutan kepada Kementerian Pelajaran 

untuk meningkatkan, antara lain, sistem pentaksiran. Sebuah akhbar berbahasa 

Cina telah melaporkan bahawa PSS telah dilancarkan tanpa pelaksanaan yang 

betul, menyebabkan guru-guru dibebani dengan kerja-kerja penilaian sehingga 

tidak dapat memberi tumpuan kepada pengajaran. Selain itu, pelbagai masalah 

melanda guru-guru dalam pelaksanaan PSS yang seterusnya menyumbang kepada 

tekanan guru. 

1.3 Pernyataan Masalah 

Guru-guru adalah orang utama yang diamanahkan dalam proses penerapan dan 

penyampaian ilmu. Sama ada terpaksa atau tidak, para guru dituntut untuk 

membangunkan diri dengan sebarang bentuk perubahan serta pembaharuan dalam 

bidang pendidikan yang berlaku dari semasa ke semasa. Secara umumnya, situasi 

ini mengakibatkan guru-guru terpaksa berhadapan dengan pelbagai 

tanggungjawab yang lebih mencabar, lebih berat dan semakin kompleks. 

Serdasarkan latar belakang masalah, didapati PSS adalah satu usaha yang 

sukar dan menuntutkan komitmen penuh daripada guru-guru dan pentadbir 

sekolah untuk membantu setiap kanak-kanak mencapai potensi pen uh mereka. 

Pelaksanaan PSS menjadi semakin sukar apabila para guru menghadapi pelbagai 

masalah. Antara masalah yang dihadapi oleh guru-guru ialah masalah capaian 

internet sangat lemah (pedalaman) menyebabkan guru-guru terpaksa pergi ke 

kawasan bandar atau pekan yang mempunyai akses internet untuk mengisi hasil 

pentaksiran yang dilakukan secara manual, penyediaan evidens/instrumen 

pentaksiran, terlalu banyak masa dihabiskan untuk PSS sehingga proses 

Pembelajaran dan Pengajaran (P&P) dan tugas lain terabai, masalah pengurusan 

fail - evidens terlalu banyak dan masalah penyimpanan fail, masalah bagi 

mencetak instrumen yang banyak (terutama sekolah pedalaman yang tiada 

kemudahan mesin cetak) dan guru kurang faham kaedah pentaksiran kerana 

terdapat perbezaan antara versi manual dan secara online. 

Berdasarkan masalah yang dihadapi oleh guru-guru dalam melaksanakan 

PBS, pengkaji menjalankan kajian ini untuk memberikan maklumat yang lebih 

saintifik tentang tahap dan faktor-faktor yang mendorong tekanan yang dialami 

oleh guru-guru. Perkara-perkara yang akan dikaji adalah persediaan guru 

melaksanakan PBS, babanan kerja berkaitan PBS, mengenalpasti pengurusan masa 

dan sumber guru-guru sewaktu pelaksanaan PBS, mengenalpasti kelengkapan 

peralatan serta kemudahan akses kepada Sistem Pengurusan Pentaksiran 

Berasaskan Sekolah (SPPBS) dan mengenalpasti bebanan kerja yang dihadapi 

dalam pelaksanan pentaksiran. Justeru itu, tahap tekanan dan faktor-faktor yang 

mempengaruhinya sangat penting untuk dikaji agar dapat mengesan serta 

memperbaiki masalah tekanan yang dialami oleh para guru, dan seterusnya dapat 

mencapai wawasan pendidikan. 

1.4 Soalan Kajian 

Tujuan kajian ini adalah untuk berusaha untuk menjawab soalan-soalan berikut: 

1. Apakah tahap tekanan yang dialami oleh guru-guru sekolah rendah dalam

melaksanakan PBS?

2. Apakah faktor dan punca utama yang mendorong tekanan yang dikaitkan

dalam pelaksanaan PBS di kalangan guru sekolah rendah?

3. Adakah terdapat perbezaan yang signifikan bagi tahap tekanan berdasarkan

demografi guru Uantina, umur, pengalaman mengajar, lokasi sekolah)?

4. Adakah terdapat hubungan yang signifikan bagi faktor yang mendorong

tekanan (persediaan individu, persepsi individu, tuntutan masa dan beban

tugas, kekangan sumber dan ICT (SPPBS)) dengan tahap tekanan guru?

1.5 Tujuan Kajian 

Dalam membuat kajian literatur, pengkaji mendapati tidak ada kajian tempatan 

yang sistematik dan khusus dalam menangani tekanan guru yang berkaitan dengan 

pelaksanaan PBS di sekolah-sekolah rendah di daerah Kata Kinabalu. Sebagai 

seorang guru sekolah rendah selama hampir lapan tahun, penyelidik telah 

mengalami dan berkongsi tekanan yang sama berkaitan dengan pelaksanaan PBS 

dengan rakan-rakan guru yang lain. Hasil daripada tekanan, sesetengah guru 

mengalami beberapa bentuk somatik dan/atau masalah psikologi. Oleh itu, 

penyelidik telah memilih untuk menerokai isu ini dan untuk menentukan faktor

faktor yang mendorong tekanan tersebut. Pada akhir kajian, penyelidik berharap 

dapat memikirkan beberapa cadangan pembaikan untuk mengurangkan tekanan 

guru berkaitan PBS. 

1.6 Objektif Kajian 

Secara umumnya, kajian ini adalah bertujuan untuk mengkaji tahap tekanan kerja 

dan faktor-faktor yang mendorong tekanan kerja di kalangan guru-guru sekolah 

rendah berkaitan pelaksanaan PSS. 

1. Untuk mengenalpasti tahap tekanan yang dialami oleh guru-guru sekolah

rendah dalam melaksanakan PSS.

2. Untuk mengenalpasti faktor dan punca utama mendorong tekanan yang

dikaitkan dengan pelaksanaan PBS di kalangan guru sekolah rendah.

3. Untuk melihat perbezaan ta hap tekanan berdasarkan demografi guru

(jantina, umur, pengalaman mengajar, lokasi sekolah).

4. Untuk mengenalpasti hubungan faktor-faktor yang mendorong tekanan

(persediaan individu, persepsi individu, tuntutan masa dan beban tugas,

kekangan sumber dan ICT (SPPBS)) dengan tahap tekanan guru.

1.7 Hipotesis Kajian 

Hipotesis kajian adalah: 

Ho1 
: Tidak terdapat perbezaan skor min yang signifikan bagi tahap tekanan 

berdasarkan jantina. 

Ho2 
: Tidak terdapat perbezaan skor min yang signifikan bagi tahap tekanan 

berdasarkan umur. 

Ho3 
: Tidak terdapat perbezaan skor min yang signifikan bagi tahap tekanan 

berdasarkan pengalaman mengajar. 

Ho4 
: Tidak terdapat perbezaan skor min yang signifikan bagi tahap tekanan 

berdasarkan lokasi sekolah. 

Ho5 
: Tidak terdapat hubungan yang signifikan antara faktor persediaan individu 

dengan tekanan guru. 

Ho6 : Tidak terdapat hubungan yang signifikan antara faktor persepsi individu 

dengan tekanan guru. 

Ho7 
: Tidak terdapat hubungan yang signifikan antara faktor tuntutan masa dan 

be ban tugas dengan tekanan guru. 

Ho8 : Tidak terdapat hubungan yang signifikan antara faktor kekangan sumber 

dengan tekanan guru. 

Ho9 
: Tidak terdapat hubungan yang signifikan antara faktor ICT (SPPBS) dengan 

tekanan guru. 

1.8 Definisi Operasional 

1.8.1 Pelaksanaan 

Dalam Kamus Dewan (2010), pelaksanaan bermaksud perbuatan atau hal 

melaksanakan (mengusahakan, menjalankan) sesuatu, menjalankan atau 

menyelesaikan sesuatu rancangan. 

1.8.2 Pentaksiran Berasaskan Sekolah 

Pentaksiran sekolah merupakan pentaksiran yang dirancang, dibina, ditadbir dan 

diperiksa dan dilaporkan oleh guru di sekolah yang melibatkan murid, ibu bapa dan 

organisasi luar (Syed Ismail dan Ahmad Subki, 2010). 

1.8.3 Tekanan 

Keadaan ketegangan atau tekanan mental atau emosi akibat daripada keadaan 

yang sukar atau mencabar (Kamus Dewan, 2010). Tekanan di sini merupakan 

tindak balas fizikal, fisiogikal dan psikologikal yang berlaku dalam diri seseorang 

yang berpunca oleh suasana mengancam atau mencabar yang dihadapi. 

Tekanan adalah normal dalam kehidupan yang sentiasa dipenuhi dengan 

kesibukan. Setiap orang akan mengalami tekanan dalam kehidupan seharian 

mereka. Tekanan yang berterusan dan keterlaluan boleh mengganggu kesihatan 

mental mahupun kesihatan fizikal. Cooper dan Marshall (1976) mendefinisikan 

tekanan kerja sebagai ketidak upayaan individu untuk bertindak balas terhadap 

rangsangan dalam diri dan persekitaran kerja sehingga memberi impak-impak 

tertentu kepada dirinya. 

1.8.4 Tekanan Kerja Guru 

Perbuatan menekan, keadaan menekan atau keadaan tertekan semasa berkerja di 

sekolah, keadaan menanggung beban yang sukar untuk ditanggung (Kamus 

Dewan, 2010). Tekanan kerja guru di sini ialah ketidak senangan emosi seperti 

keteganggan, kekecewaan, kebimbangan, kemarahan dan kedukacitaan yang 

dialami oleh para guru dalam aspek-aspek berkerja sebagai seorang guru. 

1.8.5 Faktor-faktor Mendorong Tekanan 

Merujuk kepada faktor-faktor yang menimbulkan tekanan kerja kepada guru. 

Dalam kajian ini, lima faktor dilibatkan iaitu persediaan guru, persepsi individu, 

tuntutan masa dan beban tugas, kekangan sumber dan teknologi maklumat (ICT). 

a. Individu

Faktor individu dilihat dari dua segi iaitu persediaan guru dalam melaksanakan PBS 

dan persepsi guru terhadap pelaksanaan PBS. Persediaan bermaksud keadaan 

bersedia manakala persepsi bermaksud satu cara menganggap, memahami atau 

mentafsirkan sesuatu (Kamus Dewan, 2010). 

Lavesque (1992) telah mendefinisikan persepsi sebagai satu proses 

bagaimana manusia memproses dan mengendalikan berbagai-bagai maklumat 

yang didapati daripada persekitarannya dengan menggunakan pancainderanya. 

Dalam kajian ini persepsi ialah pengalaman, pandangan dan pendapat guru 

terhadap penggunaan pelaksanaan PBS di sekolah rendah manakala persediaan 

guru merujuk kepada sejauh mana guru-guru bersedia dalam melaksanakan PBS di 

sekolah rendah. 

b. Tuntutan masa dan Behan Tugas

Tuntutan bermaksud permintaan yang mengarah dan mendesak (Kamus Dewan, 

2010). Tuntutan masa untuk kajian tersebut merujuk kepada tahap umum 

tuntutan yang dibuat ke atas guru-guru dalam tempoh masa yang singkat. 

Jumlah kerja yang perlu di buat oleh seseorang atau sebuah organisasi 

(Kamus Dewan, 2010) merujuk kepada tugas-tugas yang perlu dibuat oleh guru 

seperti membuat persediaan mengajar, menyemak latihan pelajar, tanggungjawab 

terhadap pelajaran dan pentadbiran seperti mengisi borang dan lain-lain 

tanggungjawab yang mesti dipikul oleh seseorang sepanjang dia berkerja 

c. Kekangan Sumber

Kekangan merupakan had atau sekatan (Kamus Dewan, 2010). Kekurangan 

sumber pengajaran adalah seperti kekurangan atau ketiadaan peralatan dan 

kemudahan pengajaran dan pembelajaran. 

d. ICT (SPPBS)

Merujuk kepada had dan sekatan dalam penggunaan sistem pengurusan. Ini dapat 

dilihat dari segi pencapaian Internet, sumber dan peralatan komputer, 

pengaksesan sistem, kesenangan menggunakan sistem serta kompetensi guru 

menggunakannya. 

1.8.6 Faktor Demografi 

Faktor demografi dalam kajian ini merupakan pemboleh ubah tidak bersandar yang 

terdiri daripada jantina, umur, pengalaman mengajar dan lokasi sekolah. 

1.8.7 Guru 

Dalam kajian ini, guru merujuk kepada semua guru yang terlibat dalam PBS 

sebagai pentaksir. Bidang tugas yang dipertanggungjawabkan kepada mereka 

ialah mengajar dan menguruskan hal-hal yang berkaitan dengan akademik dan 

bukan akademik di sekolah. 

1.9 Signifikan Kajian 

Tujuan utama kajian ini adalah untuk mengenalpasti faktor-faktor yang mendorong 

tekanan kerja dan mengkaji paras tekanan kerja di kalangan guru-guru sekolah 

rendah di daerah Kota Kinabalu. Kajian ini adalah signifikan kepada para guru, 

pihak pentadbiran sekolah serta pihak Jabatan Pelajaran. 

1.9.1 Guru-Guru 

Kajian ini diharapkan dapat menjadi panduan berguna kepada para guru yang 

memikul tanggungan berat menyempurnakan beban tugas. Adalah diharapkan juga 

guru-guru yang sering tertekan dapat menjadi kajian ini sebagai panduan untuk 

